
Irakurzaletasuna 
hezkuntza sistemaren helburu?

UR APALATEQI

Azken hogei urteetan gurean nagusitzen joan den ustea da 
•akaskuntza sistemak irakurzaletasuna -edo literaturzaletasuna, 

ez diren gauza bera eta bakarra- sortu behar duelaKoa. Mala 
iteraturan buruzko tesi lanetan, nola pedagogoen salakeretan nahiz 
'^^^kuntzarl loturiko erabaki polJtikoetan aurkltuko dira idela horren 
"^^nakako nagusitzearen zantzuak. Malako planteamentuaren osa- 
^  diren kontzeptuak zehazki t>irdeflnitzea komeni da baieztapena 

osotasunean defendagarria ote den haztatu ahal izateko. Zer da 
Ratura deitzen duguna? Zaletasuna eta plazerra sinonimoak al 

Zein harreman du hezkuntzak piazerrarekin? Zergatik da beha- 
r̂ezKoa literatura irakastea? Beharrezkoa ote da literatura Irakastea? 
tetasur^a transmititu al daiteke? Mona gure gogoeta ardaztuko 

gakJera r^us iak .

1.-
Literaturaren ideia inplizito bat

^^Pokaliptikoa izan ala integratua? Morra Umberto Ecok duela 
urte, oralndlk ere postmodemian sartzen art ginela luzatzen 

gakJera*. Eta zalla zaigu, gaur ere, erantzutea. Qustatuko lltzal- 
izan ere, integratua izatea, guay posmodernoa bihurtzea eta 

®9oefa honen aide onak tkusten (edo asmatzen) saiatzea. Baina, 
izateak ere nekatu egiten du, beste edozein gauzak bezalaxe. 

^^^I^haln zuzen, nekatu samar nagoen egun horietakoa da. ttorre-

\MXabtKj e integrâù. MHarw, Bompèani, 1965.



gatik, zlurrenlk bati baino gehiagori apokalptikoegia irudituko zaio 
nirejarduna, nahiz, zin dagit, indarrak egin ditudan guay-ari eusten, 
ahal izan dudan neurrian.

Behin eta berrlro, han eta hemen, entzuten den musikatxoa da 
iiteraturaren (euskal literaturaren) irakaskuntzan pedagogia berritzai* 
leek izan duten eta izan beharko luketen eragin positiboari buruzkoa. 
1970etik aurrera gizarte aurreratuetan garatu den «didaktika komu- 
nikatiboa» derltzanaren abaroan hainbat berrlkuntza sartu dira litera
turaren irakaskuntza ereduetan. Mona, esaterako, Idurre Alonsok 
bere doktorego tesian noia deskribatzen dituen; «Literaturaren dlda- 
ktikan funtsezko blhurtu zen [...] ikasketa prozesuan Ikaslearen 
beharrak eta gaitasuna kontuan hartzea, bal eta ikasleak ikasteko 
motibatzea ere»^ «[...] literaturaren historiak ez zituen betetzen ikas- 
lertk gehlenen beharrak, eta halen interesetatlk aldendu egiten zen. 
hom lotuta, [...] nahitaezko iritzi zitzaion ikasketen eta espertentzia 
sozialen arteko iotura berreskuratzearl».^ «[...] Ikasleari egunerokota- 
sunean baliagarri izango zitzaizkion edukiei eman zitzaien lehentasu- 
na» .̂ «[...] horrek ekam du literaturaren didaktlkan ikasleen interese
tatlk gertu dauden liburuak hobestea*“*. «[...] literaturaren bidez ikas* 
learen gaitasun komunikatlboak garatu Qiehar dira]»^. «Irakurgaiei 
dagokienez, komeni da gogora ekartzea 1970 eta 1980eko hama* 
rkadetan ikasleen gertuko izan zitezkeen Irakurgaiak hobetsi zltuztela 
pedagogia t^errltzaileen aldeko zenbalt pentsalari eta irakaslek. Ordu- 
ra arteko irlzpldeak (meritu literadoaren araberakoak) iraullta, ikas
leen komunlkazio gaitasuna garatzen lagunduko zuten irakurgaiak 
proposatzea hobetsi zen, ikasleen galtasunetik eta motlbaztotik abia- 
tuz eta zailtasunak modu gradualean areagotuz. horrek irakurgalen 
corpusa asko zabaltzea ekarri zuen ikastetxeetan; gurean ere adie- 
razgarria da, gaur egun, irakurtzen diren izenburuen ugahtasuna»®.

Literaturaren didaktlkan buruzko diskurtso hau ez dago Idun’e 
Alonsoren lanaren lehen planoan. Ez da hon bere testaren gaia.

(1) i<íurTe Alonso, fuste/ literaturaren dWaWJte ttego fuste / rtemho Bdbálergoan. 
CMUn 2009HO mari><oafen 51n aurHeztutaKo doktoretza testó, 47. or.

(2) Ibid.
(3) ibkl 56. or.
(4) lt>id,, 62, or.
(5) IWd., 65. or.
(6) Ibtd., 292. or.



florregatlK nire jarduna ez da, inoiaz ere, Idurreren tesiaren krltlka 
bat, ez bedi galzkl ulertu. Diskurtso hau Idurrek kanonaren eral- 
kuntzan irakaskuntzak Izan dezakeen paperaz egiten duen haus- 
f^rketa txlt interesgarrlaren background-a t>alno ez da. Eta, horrexe- 
gatlk, egiaren ebidentzia diskretuaz eskaintzen dlzklgu llteraturaren 
didaktlkan buruzko tdela hauek Idurrek, ohartu gabe, aplka, llteratu
raren izaeraz ideologia inpllzlto bat garralatzen duela, gaur egun 
guzQz naturallzatu dena gure artean, oharkabean pjasatzeralno. Mo- 
f̂ etaz egiri nahl nuke gogoeta.

Llteraturaren didaktlkarl buruzko dlskurtso dominante inpllzlto 
'̂onek literaturzaletasuna eta hezkuntza sistema lotu egiten ditu. 

^jauzajakintzatjotzen du hezkuntza sistemak irakurzletasuna sustatu 
duela, are, irakurzaletasuna fabrikatu egin behar duela, ikas- 

•eak irakurzaletu behar dituela. Baieztapenak ez du eztat>aidarlk me
rca.

Weia hauek, egla esan, euskal esparruan badute aitzindarlrlk. 
^  Jose Olaztreglren teslan Jadanik aurkl zltezkeen, 1996anV Ordu 
f^rtan Olazlreglk berrlkuntza gisa proposatzen zituen, llteraturaren 
fTitiitante gisa aurkeztuaz t>ere burua. Ondo gogoratzen badut, tesi 
^rtan egileak aldamkatzen zuen bera ez zela solllk lan zlentlflkoa 
®9*ten an, baizik eta llteraturaren irakaskuntza moldeak aldatzeko 
Pfoposamenak formulatzea zuela helburu. Irakaskuntza horren 
^ealitatea aldatze aidera.

Mona tesi lan hartaOk ateratako alpamen bat: «Irakurketa lltera- 
^  benetan plazerrezkoa izan dadin, aide batera utzl beharko llrate- 
^  eskoletan egun indarrean dauden hainbat joera kaltegarrl (Irakur- 
9a< zaharkituz osaturiko zerrendak, testu-anallsl etengabeak, idazlan 
urrttasuna, irakurketa ozenen eskasla, not>edadeen informazio fel-
ta, . . y

dut ukatuko kJeia hauen garrantzia edota eragin positiboa, 
aurreko sistenna zaharkituak zituen akatsak ere. Baina beha- 

Tezkoa iruditzen zalt, beste behin ere, d h ^ rts o  honen atzean dau*

(1) Man Jose Oiaz*regl, Uteratura eta irakurtea. Testu-estrategietattk soztologiara 
Bernardo Atxagaren unlbertso Werartoan, ErtUn defen<Jatua 1996Ho urrian.

^  IbW.. 22i .or.



den aurresuF)Osatu ideologikoak azaleratzea. Qauzak argiago ikusten 
lagunduko digulakoan nago.

2 .- Plazerraren obligazioa

Plazerraren zibilizazlo batean bizi garela ukatzea zalla da. Medo* 
nismoa da, Inolako dudarik gabe, egungo balore zentrala, etxe- 
orratz kapitalista neo-llberala zutlk mantentzen duen giltzarria (hitz 
honen zentzu etimologlkoan). Plazerraren apologiarik gabe ez dago 
masa kontsumorik, eta masa kontsumorlk gabe agur produkübts- 
moa eta hazkundea, eta etengabeko hazkunderik gabe ez dago 
kapitalismortk. Esan daiteke plazerrarena kapitalismoak bere gara- 
pen mugagaberako sortu duen ideologia dela. «Capitalismo aurrera- 
tu* deritzonaren aurkikuntza geniala. Modu berean, paraleloki, de- 
mokrazia kapltalismoak bere garapen etengaberako prorriozlonatu 
duen sistema polltikotzat Jo daiteke, honek balürudi kontsumo tasa 
gorena lortzen lagundu dezakeen sistema. Oraingoz... Hartara, de- 
mokrazla da nriarkoa eta plazerra, t>erriz, marko horretan gauzatu 
litekeen eskubide-betebehar (edo betebehar-eskubide) bakarra.

Bada, iiteraturaren inguruko diskurtsoa ere plazerraren erretori- 
kaz kutsatuta dabil azken hamarkadetan. Eta ez da kasualitatea, 
noskí, Alonso eta Olaziregiren tesiak euskal literatura merkatuaren 
aroan sartu eta ondorengoak izatea^ Ikusi dugun moduan, ira- 
kaskuntzaren munduan gaur egun nagusi den diskurtsoa plazerraren 
inguruko diskurtsoa da, irakurzaletasunaren ingunjkoa. Zeren zer da 
zaletasuna ez bada plazerra? Jaklna, literatura eta plazerra betidanik 
egon dira lotuta, ez da atzokoa literaturak plazerra eman dezakeela- 
ko ustea. horazlo-ren «castlgat ridendo mores» hark plazerraren di- 
mentsioarl lotzen zlon literatura. Ezinbestean. haatJk, gaurko egoera- 
rekln konparatuta funtsezko diferentzia bat dakusagu. Hala, Morazio- 
ren afonsmoak ez dio plazerran lehentasur>a ematen. Ondo ohartzen

(1) hin dagoKtdanean, merkatuaren sroaren agerpena 1995an hokatzen d u t 
gure tdazle abangoarcteta arrahastatsuena, ordurarte bet} Nteratur fonna ko- 
mertzialen aurka azakXi zena bere adterazpen r>ah« idazletzaren prskOkan, 
eskerwtokira thriller batektn Itzultzen óen urtea. Berr«rdo Atxagaren Oízona 
bere bakardadean-ek (Pamiela, 1993) kontsunxtzHo euskal Hteraturart ateak 
zabaltzen dizkto eta, bide batez, eieberrtaren hegemoniad euskal sistema 
Itteranoan.



bazarete. lehentasuna «castigat mores» lokuzioak dauka. Literatura, 
Sfrorriatarrentzat. hezkuntza tresna bat da, hezkuntza moralaren 
tresfia. Jarrera eta ohitura onak -gizartearentzat onuragarrlak- 
Kutsatzea du helburu iiteraturak. Plazer literarioa ez da helburua, 
bitartekoa baizik. Eta Aristotelesek berak ere hala ikusten du literatu
ra, tragedia pasloaren purgatze tresna gisa aurkezten duenean. Pla
ton. jakina denez, ez da fio literaturaz. Beldurra dio. Main zuzen, 
plazerrak garrantzi handiegia duelako sorkuntza llterarloan eta plaze- 
rrak birtutetik aldendu dezakeelako hiritar birtutetsu Ideala.

Erdi Aroan hiritar erromatarraren birtuteen gorazarreak ethos 
^^tauaren gorazarrearl utzlko dio lekukoa, baina Iiteraturak ez dio, 
^ t lk ,  heziketa moralerako tresna izateari utziko; XVI. mendetlk 
aurrera, Europan estatu-nazioak eratzen hasten diren unean, eta 
fiizkuntza bulgarrak latina baztertzeko nahikeria erakusten hasten 
direnean, pixkanakako prozesu geldo batean, Iiteraturak gaitzen du 
bere helburu morallzatzailea eta beste helburu batzuen zerbitzuan 
jarrlko da. Esaterako, nazio identitatea sustatzea izango du helburu 
-frantses ñeiade famatuko kideek horretan dihardute-, edota glzar- 
tearen kudeantza eskuratzeko lehian dauden klase sozialen ethos 
^tra jarrlen promozloa egltea. honela, zenbait mendez burgesiaren 
eta anstokraziaren ethosen eta balioen arteko leiha emango da 
^ropar literaturan. Aide batetlk joera burges erreafista. Bestetlk, 
joera aristokratiko-ldeallsta. Aide batetik eleberria, bestetlk genero 

'̂otíteak (nagusiki antzerkia eta poesia, baina baita eleberriaren zen
bait azpi-genero ere, hala noia gure Lazarragak iantzen duen eleberri 
Wstorala). Literaturak irakurlea heztea du helbunj, balore batzuk 
transmitJtzea, izateko modu batzuen promozloa egitea, eredu sozial 
batzuena. Mezkuntza moralaren kezka -moralaren zentzu hertsian- 
^  da desagertu, baina badinjdl Elizaren esku geratu dela -hor dugu 
^^ la r gurea- eta literaturan bigarren maila batekoa izatera igaro 
deia.

mendearen bigarren erdialdean, aldaketa berri bat gertatzen
Uteratur esparruaren autonomizatzearekin batera, literatura bere 

buruaren apologia egitera pasatzen da; literaturak magniflkatuko 
eredua idazlearena izango da aurrerantzean. ethos literario edo 

artistJkoa defendatzea bihurtzen da Flaubert, Baudelaire eta deka- 
*^0513 nahtz modernista guztien helbunja. Eta zeregln horretan 
S^^artearen gidaritza hartu duen burgesiaren aurka ezarrlz eraikiko da



ethos berri hori, burgesiaren balioen kontrajarpen simetriko gisa. 
Mola azaldu aldaketa hau? Zerk egin du posible? Aide t>atetlk Will 
mendearen ondarrean -frantses Iraultzaren graziaz- lorturlko autore 
eskubldeek. Idazlea bere obraren jabe da, lehen ez bezala, ez du 
jada mezenasgoaren beharrik bizltzeko, idazletzan irauteko. MortiK 
t>ere handinahi eta harrokeria berria. Oroahaldun sentltzen da. Ez dio 
ezer zor inori. Prentsa askatasunak eta argltalpen askatasunak ere 
horretan lagundu dute, dudank gat>e. Bestetik, burgesia jaun eta 
Jabe blhurtu da eta ez du Jada idazleen beharrtk -alegia Will, men* 
dean izan zuen moduan- bere domlnazlo asmoak gauzatzeko. Bere 
eüka gizartean zat>altzeko t>e5te bide batzuk ditu, literatura baino 
eraglnkorragoak: Estatuaren aparallu ideologiko guztia, alegia. Mar- 
><ek superegltura deltzen duen huraxe. Ellzaren eskuetatik kendu eta 
Estatu kapitallstaren zerbltzura Jartzen ari den hezkuntza sistema da 
sup>eregituraren osagaietako bat, zeina gero eta demokratizatuagoa 
t>aitaku5agu. Aldi berean, sistema polltlkoen demokratlzazloa onar- 
tzen du t>urgeslak pixkanaka, sufragio unlbertsalarekln. Bere interesa 
delako, Jaklna, masa popularrei sinestarazteajoko kapltalfstaren par- 
taide direla eta ezjostailu. Bere aldetik -edo t>ere bazterretik, hobeto 
esateko-, idazlea erresumlnduta dago tMjrgesiak ez duelako jada 
bere laguntzaren tjeharrtk, hortik bere herra. Mortik marginalitatearen 
ethosa, boheme famatua, poeta madarikatuaren mitologia. Idazle 
burgesak bere txioia zigortzen du, masokismoa anketa narzisiko 
bihurtuaz. Lehen gudate mundlalaren osteko at>angoardisnx) eta 
modernismo berantlar guztiak Joera horren azken fasea baino ez 
dira. Burgesiarekiko herra mutun-eraino eramanen du idazleak. Main- 
t>esteraino ezen sistema bera arbulatzeko indarra blitzen duen. Ida
zleak sentitzen du glzarte mota berri bat posible dela (komunista, 
faszista, ala dionisiakoa, azken hau 60-70eko hamarkadetan) eta 
zeresana izan dezakeela, protagonismoa, eta zergatlk ez lidertza, 
mugimendu iraultzaile antlburges honetan. Euskal Merrlan Joera kon- 
testatzalle horrek, jaklna den lez, hirugarren mundu guztlan bezala 
deskolonlzazioaren utopia izanen du helduleku, nazto askaper>aren 
narrazlo ertaina (ertaina diot, ez t>alta guztlz unitjertsala, krtstautasu- 
naren narrazloa ala marxlsmoarena izan daitezkeen nx>duan). Litera
tura konprometJtu edo engaiatuaren aroa hasten da orduan, esan 
t>ezala konkrezlo desberdlnen itxurapean, Qerra hotzaren amaierara- 
Ino iraungo duena. Aro horretan irakurtzea ez da eklntza hedonista 
bat. Irakurtzea munduaren aldaketan parte hartzea da, zuzenean, ala



zeharka. Uberazio pertsonalaren Iturrl da literatura -muga moral eta 
polltikoetatiK askatu eglten du irakurlea. Eta Irakurle kontziente eta 
ciesinhibitu bat munduaren iraulketaren agentea bihurtzen da. 
Transzendentzla bat dago -glzarte höbe baten itxaropena- irakurke- 
tari kanpojustlflkazlo bat ematen diona, Morregatik, irakurzaletasuna 
ez da baltezpada sistemak promozionatzen duen zerbalt. Klase so- 
ztal batzuetan ondo Ikusla bada Irakurtzea -klase domlnanteetan- 
l'lase dominatuetan (emakumeak barne), ordea, ekldln nahl den 
i>^tzat Jotzen du klase domlnanteak berak, nahlz eta beharrezkoa 
iiXiditzen zaion formakuntza minimo bat eskaintzea klase domlna- 
tuö. sistemaren beharretara hobeto egokltu daltezen.

Blöke sobletarraren gainbeherak eta petrolioarengatlko krislak 
ohartarazten dutenean kontsumo glzartea luxu bat dela, pianetaren 
errekurtsoak mugatuak direla, eta ez dagoela abundantzla horlbetlra- 
^  hor, aro postmodernoan sartzen gara. Abundatziazko oralnaren 
o ta lg ia  bat da aro postmodemoa. Urrezko aroan bizl garelako 
sentipenak sortzen duen nostalgia antizipatua, depreslo light bat.

Aro postmodemoa ideologikoki antl-ideologikoa da. Post nazlo- 
post-txjrgesa, post-lraultzallea, post*dena. Ez da ezertan slnes- 

ten. Ez dago narrazio handirik, ez dago utopiarik. Kapitallsmoa ez du 
malte bere esentzlan, burgesek t>eraiek ere ez (gustoko dute 

mende bukaerako burgesek pobrez mozorrotzea, bourgeols- 
*̂ *̂®̂ ^̂ nTe-aren itxuraF>ean agertzea), baina denok malte dugu kontsu* 
r t^ re n  praxis gisa^ Ohartzen gara ezin dela kapitallsmoa ordezka- 

Are, aitortzen diogu geure bua»an ez dugula ordezkatu nahl, asko 
eta sintzeroki gorrotatu arren. Eta hapitallsmo hedonlsta berantiarra- 
' êkiho daukagun adlkzioa areagotu baino ez du egiten arriskuan 
^̂ Q̂oeJa ikusteak. Mendebaldeak t>oterea galdu du kapitallsmoaren 
arrakasta mundialaren ondorioz, eta kontsumoaren urrezko arotik 
3teratzeko beldurrareWn bizl gara guztlok, amasan eutslz, akojona- 

eginda. Krisiaren aroa da. Ez bakarrik krisi ekonomiko kronl- 
baizik eta krisl moral kronikoa. Ez dakigu zer defenditu. Ez 

zein eredu Jarraitu. Eta hutsune horl betetzera dator plazerra-

fVjfiosW, komunismoareWn akJerantzizho zerbat gertatzen da, asKon gus- 
t^tzen zaigu ideia. Ordea, praxtan izu laborrta diogu, ez battugu gure ontasun 
^  plazerretadK deus ere laga nah! (are gutxiago besteei ernateHo baldin 
bada).



ren etika (edo etikarik eza). Plazerra kontsolamendu bat da. Oralna- 
ren nostalgia antlzlpatuaren kontsolamendua. Zentzubakoa bezain 
erosoa eta atseglna den sistema sozial auto-erreproduzltzalle baten 
aurrean edo t>altan geratzen zalgun azken errekurtsoa. Eta denok 
gaude plazerraren kontsolamendura etslta. Cz dugu ezer hoberik 
espero. Plazerra da gure Igurlklmen zerumuga bakarra. Mortan datza 
gaurko egoeraren berezltasun historlko absolutua: plazen-a helt>uru 
blhurtu da. Lehen bitarteko soil zelarlk.

Best-sellerraren aroa da postmodernltatearena, literaturan. Best 
sellerra idela bat da, hitzaren zentzu platonikoan. Perfekzioaren Iru
dia eskaintzen du best-sellerrak: liburu atsegina, plazer-emallea, eta 
kontsentsu sortzallea. Zorlona balzlk ez du ereiten Inguruetan tjest- 
sellerrak: irakurlearen zoriona lehenik, gogoko dituen osagai literario 
guztiak eskaintzen baltlzkio (intriga at)eratsa, identifikazioa errazten 
duten pertsorialak, luzetasuna -plazerra zenbat eta luzeagoa hobea 
baita-, eta baita beste irakurle-kontsumitzaileekin irakurketaren pla
zerra partekatzeko aukera -zeren, zenbat eta irakurriagoa, orduan 
eta komentagarriagoa bihurtzen balta lagunartean). Baina zoriona ez 
da Irakurtearena bakarrik: editorearena, hedabideena eta idazlearena 
ere bada, azken hauek aberastu egiten baitira best-sellerrari esker. 
Idazle madarikatuaren aroa amaltu da. Idazle engalatuarena ere. 
Best-seller egllearen aroan gaude. Mori da idazlearen ethos berrta. 
Eta plazerrari loturiko ethosa da. irakurlearen ethosa bezalaxe. Ira
kurleak ondo pàSd nahl du. KItto. Ez du txapartk nahl, ez du bu* 
ruhausterlk nahl, ez du morallzaziorik edo ikasgaink nahi. Plazerra 
eskatzen dio idazlearl. Eta idazleak ere ondo pasa nahl du: hots, 
dirua irabazi nahl du, mediatizatua izan nahl du, bidaiatu nahi du, 
mintzaldlak eman nahi ditu munduko hin ederrenetan, rriattatua izan 
nahl du, gozatu nahl du t>ere Idazle paperaz, Ez du slstenria aldatu 
nahl, ez du sistema gorroto, sisteman daukan zuku guztla atera riahi 
dio. Eta heltMjru horl betetzeko behan-ezkoa zaio irakurlearekin ko* 
munikazloan sartzea. Idazlea komunikatzaile bihurtzen da. Idazleak 
ez dio senüarazi nahl irakurlean bere gainetik dagoela intelektualW 
(nahlz gehlenetan hala den). Malaber, Bernard Lahlrek dion moduan, 
gaur egun idazleak nekez joka dezake «l'art pour rart»*aren idazle 
guztlz autonomlzatuen antzera, zeren mundutlk erretiratzeko keinu 
teatrala egitea otutzen bazalo, inor ez da joango bere t>lla, tx>lizko 
dorrean ustelduko da bere testuekln t>atera... beraz, irakurlearen 
t>lla Joatea beste erremedlorik ez dauka eta irakurlearen aurrean



azaltzen denean. umiltasun hipokritaz bere gehiagotasuna mozorro- 
tu egiten du irakurlearen mallara Jaltsiz, polltlkarl popullstak eglngo 
lukeen moduan. Baudelalre-k Irakurlearl «hypocrite lecteur, mon 
semblable, mon frère» esaten bazlon (bere Irakurle burgesarl, alegia) 
gaurko irakurleak idazlearl antzeko zerbalt esan llezaloke: «idazle 
hipokrlta, nire antzekoa, nire anaia». Idazleak Irakurlea seduzitu egin 
nahl du, ez astlndu, ez kezkatu, ez txokatu, ez probokatu, Edo bal, 
astlnduko du, kezkatuko du, txokatuko du, probokatuko du, baina 
ez gehiegi, ez deflnltlboki, doi-dol normaltasunera itzultzeko plazerra 
handiagoa izan dadin obraren amaieran. 5edukzlo ariketa bat da 
•daztea, aro postmodernoan. Idazlea Casanova bat da, Irakurleak 
konpultsiboki seduzltzen dituena eta azken hauek emateko daukate- 
na eman ostean irakurlena bemen blla abiatuko da, modaren halze 
boladel Jarralkl, bere estiloa eta gala beharren arabera aldatuz. Idazle 
komunikatzallea perbertso polimorfo bat da. Ez zalo irakurlearen 
kalitatea edo identltatea interesatzen, kantltatea balzlk, kantltate horl 
baita bere plazerraren baldintza sine qua non-a, t>ere estatus sozial 
hauskorraren tjermea. Berdin zalo norentzat edo zein hizkuntzatan 
*clat2i, Irakurleak mllaka zenbatzen dlren bitartean. Berdin zaio, oro- 
bat noia edo zertaz idatzl. Qaur Qerra zlbila eramaten da hobekien 
eta hortaz idatziko dut, bihar autofikzloa egongo da modan eta nire 
^miliako istono intJmoa salduko dut. Etzl? Auskalo.

5 * Ikasleen plazerra eta hezkuntzaren krisla

Hezkuntza hll dute... hobetu nahl zutenen idelak erabiliz. Boron- 
öate onez an ziren padagogla berrien pentsalari eta defendatzalleak. 
Haurraren eta ikaslerlaren ezagutza eta errespetutik ablatu behar 
®̂*a akJamkatzen zuten. Eta denok ados egon gaitezke. Baina zein 

^  got>emanek, hezkuntza sistema osoak, balta glzarteak t>ere oro- 
^ e a n ,  egin duten ideia berrltzaile honen interpretazio praktikoa? 
^̂ ôt>emarieh zera pentsatu dute, eskola enpresa bat dela, eta enpre- 
sa batek bezala bere emaltzak hobetu behar dituela etengabe, Zen- 
bat eta hintar formatuagoak, orduan eta produktiboagoa eta lehlako- 
^äQoa bihurtuko delakoan glzartea. Eta zer da emaltzak hot>et2ea? 
Batxillergoa eta goi-ikasketak dituzten ikasleen kopurua emen- 
^tzea, helbunj hon betetzeko, hain zuzen, pedagogia bernak ondo 
ilatozkie. ZergatJk? Bada, pedagogia bem honen Interpretazio faltsu 
baten arabera eskola errazagoa blhurtu behar balta klase sozial apa-



lenetatik datozen ikasle masa berrientzat. Ikaslea ezagutzea, ihaslea- 
ren beharretara eta interesetara egokitzea zer da, ez bada eshota 
errazagoa bihurtzea? Ez duzu ezagutzen hornero? Zure burasoeh 
esan dizute Simpson familiako altaren izena dela? Ez kezkatu, nahi 
baduzu 5impson-ak irakur ditzakezu eta horretaz egingo duzu zure 
selhileko lana. Zalia eglten zaizu Jon Miranderen p>oesia ulertzea? 
Lasal, Totl Martinezen eleberrl bat ennango dlzut irakurtzeko.

PiKka bat -tamalez ez hainbeste- kankaturlzatu dudan joera 
hoH’ek ez du llteraturaren irakaskuntza bakarrik ukltzen. Hezkuntza 
sistemaren joera orokorra da. Ikasleari ez zalo esfortzu gehiegi 
eskatzen, ez da traumatlzatu behar. Ikaslea enü’etenltu egin behar 
da, irakasleak lortu behar du ikaslea interesatzea eta ez alderantziz 
Ikaslean ezin zalo exigitu interesatzea. tiorl blolentoegla litzateke, 
terrohsmo intelektuala. Ikaslea. irakaskuntzaren publlko edo Ikus- 
entzule t>ihurtu da. Irakasleak eskaintzen duen espektakuloaren 
ikusle kapritxoz t>etea, uneoro zapplng-a eglteko prest. Galnera 
oraln ikasleei, gero eta tokl gehlagotan, irakasleen lana et«luatzeHo 
aukera ematen zaie, Ikasle erregeak erpurua gorantz ala t>eherantz 
ipjnlko du kurtsoaren bukaeran eta Inkulturaren plzüa garaiezinaren 
aur-ka alfemk eta armank gabe torrokan antu den irakasle-gladlado- 
rearen patua bere esku dauka.

Joera orokorra dela esan dut, alat>alna humanitateak dira kalte- 
tuenak eta humanitateen barruan, filosofia eta literatura are kaltetua- 
goak. Saiatu behar gara ulertzen zergatik gertatzen den hau. Lehe
nik konpara dezagun literaturarekln gertatzen dena humanitateetatJk 
kanpo dagoen gaiekin gertatzen denarekin, desberdinatsuna egon 
badagoela eglaztatzeko. Pedagogia berrletan inpllzitua zen ideia ho- 
rietako bat honakoa zen, literatura ematen zuen irakasleak irakurza
letasuna sortzeko obllgazloa zeukala. Ordea, gauza bera eskatzen 
ote zalo materriatlka irakaslean? Ez, noski (edo askoz gutxiago). 
Inork ez dio eskatuko matematika irakaslean matennatikazaletìsurìa 
sustatzea bere ikasleen baitan. Literatura irakasleak tikasleen intere- 
setatik gertu dauden llbunjak hobetsi» t>ehar ditu, «ikasketen eta 
esperlentzia sozialen arteko lotura t>erreskuratzea* izan t>ehar du 
helburu. Hon eskatzen al zaio matenoatlka irakaslean? Inclaz ere ez, 
jaklna. Ikasleei berez interesatzen al zaie tngonomeüia? Ez. Eta 
halere thgonometrla irakatslko du, lasal-lasai, Irakasleak. Eta behartu 
egingo du ikaslea trigonometria irenstera, gauez loa gakJu bank.



^zhenik, literatura iraKasleak ihasleen gaitasuna hontuan hartu behar 
omen du, IrudiKa dezagun une batez matematlka irakasle bat uko 
egmgo liokeena Thales-en teorema irakasteari ikasleak malla ap>ale- 
9*a dutelako, Ez da posible. Programan dago Thalesen teorema eta 
t'ltto. Ikasi behdr da, Azken printzlplo bat: «iKaslearl egunerokotasu- 
f>ean baliagarrl izango zitzalzklon edukiei eman zitzalen lehentasu-

Jakina Txlllardegiren bakarrlzketaren erablleraren ezagutza letu- 
naren egunkari ezhutuan ez dela baitezpadakoa egunerokotasunari 
9ufre egteko. Baina nolz baliatzen dugu algebra hirltarron ehuneko 
larogeita hemeretzla osatzen dugunok gure eguneroko bizitzan?

Ikusten denez, humanltateak ez dira matematikak bezain esti- 
matuak egungo hezkuntza sisteman. Eta honek ez du zerikuslrik 
bataren edo bestearen egiazko erabllgarritasun edota utllitate sozia* 
“arekin, Alta, matematikak ikasleen arteko selekzio sozial zorrotz eta 
SupWagabea eglteko erabitzen dira, eta literatura ez. Zergatik? Bes- 
telakoa ote zen egoera antzlnako garaietan, edo beste herri batzue- 
ian? Badinjdi baletz, Badtrudi beste garai batzuetan humanltateak 
Qarrantzltsuagoak zlrela hezkuntza sistemaren baitan, Modu berean, 
beste herri batzuetan literaturak izugarrlzko funtzio disHrlminatzailed 

du (hitz honen anbigultate guztiarekin) eskolaren baitan, 
^rantaan, esaterako, Frantses literatura eta hizkuntza ez ezagutzeak 
<̂ *5krinr>inatu egiten zuen hiritarra sozialkl. Selekzio edo dlskriminazio 

eglteko irizpide nagusietakoa (ez bada naguslena) zen 
^ ts e s a  ondo erablltzea, hots, frantses mintzalra llterarloaren erre- 
^entzia eta kodeak menderatzea. Qaur egun, ordea, jende askoren 
^'^'T^rarako, Frantzlan ere literaturak bere dizdira galdu du eta 
^'e^ntza sisteman zeukan garrantzia gaitzen art da, urtetik urterà, 
®ffemedtodk gabe, Beraz, ondonoztadezakegu llteraturaren egungo 
a^tezla ez dela egoera natural bat, betldanikoa. Egoera historlko 
^ '^^e tu  baten emaitza da.

Zer gertatzen da, bada, humanitateekin, eta bereziki llteratura- 
^ekln, hain estimu apalean egoteko egungo hezkuntza sistemetan?

^  '  2ertarako irakatsi literatura?

0 ^ ^  pentsatzen jarrita, nórmala da hezkuntza sistema Estatu 
'^ libera laren superestnjktura ^sa azken honen beharrel begira 
^QOtea, Eta zein dira, bada, behar honek, zein lirateke egungo ikas-



leek Ikasi beharko lituzketen gaiak, eskuratu beharko lltuzketen f r  
kintzak sistemaren interesel ahallk eta hobekien erantzun ahal iza
teko? Nik uste, gutxl gora behera honakoak direla glzarte neo-llbera- 
letako hezkuntzaren tnvlum-a osatzen duten galak; lehenik hiz
kuntzak; komeni da t>at baino gehiago jakltea, langlle neo-llberai 
ideala mobllltatera egokitua dagoelako (munduko edozein tokltar 
edozein momentutan lan eglteko prest egon behar du, multlnazlor«  ̂
blhurtu dlren enpresentzat), eta ahal bada hizkuntza handlakjakitea 
(hauekln egiten balta negozio gehlen gaurko munduan); bigarremK 
oinarnzko matematikak ezagutzea (negozlorako beharrezkoak dire 
nak) eta, hirugarrenlk, Internet erabiltzen Jakltea. Kirolaren beha- 
rrezkotasuna blgarren malla batean kokatuko nuke: hirltar osasun- 
tsuak sistemarentzat merkeagoak dira eta beraz sasoian egoten 
Irakatsi t>ehar zaie hiritarrel, adibidez kirolaren praktlka irakatsiz- 
kitto. Qainerakoa, beste guztia, soberan dago; ez du ezertarakc 
t>allo. Mumanltateak (historia, geografìa, filosofìa, literatura, etb.) ez 
dira beharrezkoak sistemaren funtzionamendu onerako. Ulxiruak ira- 
kurtzea, galnera, kaltegarna da ekonomiarako, kontsumo orokofte- 
rako. Irakurtzen pasatzen dugun denbora luzean ez baitugu ezef 
kontsumitzen. Bestalde, humanitateak, orokorkl, izpiritu krltíkoareí  ̂
garapena eragin dezakeelako susmopean bizl dira, behintzat ospe 
(on ala txar, nondik beglra) hon daukate, eta sistemak ez du izpintu 
kríOkonk t>ehar. Kontsumitzalle eta langlle otzanak nahl ditu, íjeraier 
plazerraz traino arduratzen ez direnak. Morregaük, sistemak ez 
tnolz oztoporlkjarriko plazerrel. Horren adiWde Ikusgarriena sexualrta- 
tearena da. Beste garai batzuetan sexualltea indar kcntroiagaitz eta 
sut>ert5ltx) gisa ikusten bazen, gaur egun sexualltatearen p>romoz»03 
egiten du Estatuak t>erak. Monela, aro postnx)demoan pornografia 
nonahi dago eskuragai eta homosexualitatea bezalako praküka m- 
norttarloak legeak t>erak b>at>esten ditu. Askoz e re  interesgarrtagcö 
zalo ststemari sexualitatea plazer legal gisa promozionatzea, oodo 
dakietako plazer erreprimituek kontestazío soziala eragin dezaketeia 
Ez da (rw  utzl nahl p>lazerraren esferatlk kanpo. Denok daukaQ’̂  
plazerraren esperientzia bizltzeko eskubidea. Qiza-eskuWde 9®" 
rrantzitsuena blhurtu da plazerra.

Kontesüj honetan, zer egin llteraturarekln? Luzaz hintar kJealaren 
heziketa moraterako eta nazio identltate Jakln baten arabera forma- 
latzeko erabill t>adu sistemak literatura, hezkuntza sistemaren t>itar-

- lio-



tez, gaur egun baliagarrltasun horl galdua du, arras. Qaurko hirltarrarl 
ezzaio birtute berezlrih eskatzen (ez zaio Erromatarrel bezala tvirtus* 
•dealari egokitzea eskatzen, kalitaterik gabeko gizona da gaurkoa. 
bere plazerraren senarl jarraitu besterik ez daukana), eta moralajada 
ez da auzi sozial esanguratsua, balzlk eta neurotlko batzuen arraflna- 

masoklsta-onanlsta.

Sestalde, Estatuak nazio eralkuntzarako literatura baino tresna 
era^nkorragoak ditu oraln eskura: Ikus-entzunezko Industria, kirol 
setekzioak, etb. Dena den, nazio Identitatearen eralkuntza, gurea 
>̂S2alako periferletan salbu (uler daltezkeen eta zllegltasun osoa du
ten arrazolengatlk), ez da lehentasun bat. Estatu nazloak ez dira 

bezain sutsuki nazlonalak, eta Estatuek Indarra galdu dute, 
90a guzjz, Sistema neo-liberal globaleko beste indar faktlkoen au
rrean (multlnazionalak, super-elite internazlonala).

^''Hloftoz, gaurko llteraturaren irakaskuntzak ez t>adu ondo fun- 
®Ofiatzen, ez da pedagogia txarra delako, edo irakasleak ez direlako 
9ai Ikasleen interesa sortzeko. Benetako arrazola da literaturak ez 

funtzio sozial garblrik, ez bada, gurean bezala, oraindik ere 
^̂ 3̂0 eralkuntzarako erabiltzen dugun tokl perlferlkoetan.

Ez du ezertarako balio, ez t>ada entretenltzeko, plazer mota 
erreflnatu bat emateko, Ironikoa eta tristea bada ere, aide 

^ e ta t ik  ez dablltza erabat oker irakurzaletasunaren beharra defen- 
: dutenak. Literatura zerbaltek salba badezake, eman dezakeen 
^̂‘^zefraren promozloak salbatuko du, Ordea, literatura soilik plazer 

®sa hartzen badugu, zertarako behar dttuguliteraturzaleak? Ez 
badauka literaturak heltxjru zeharkakorik, transzendentzlarik 
atzekaldean edo gainekaldean, zertarako da beharrezko 

^ '^ n tz a  sisteman?

ZergatíK ez dugu Jartzen beste edozein plazer iturrlren mailan; 
^  arrazoiketa muturreraino eramanez, zergatik ez irakatsi 

edo ikastetxean zlnenria edo teleblsta beglratzen (tadakit 
dela zinerr»arekin, balna uste dut teleblstarekin ez direla atre- 

^  orairKilk). Zergatik ez luke promozionaüJko teleblstazaletasuna 
^ '^ n tz a  sistemak?

- I l l  -



5 .- Ala oraindik sinesten dugu, pittin bat, 
literaturaren t>allo sozialean?

Zerk salba dezake llteraturaren irakaskuntza, egungo kontes- 
tuan?

htomentzituta nago didaktlkak ezin duela ezer egin, edo oso 
gutxi.Llteraturaren estatus sozial eroria deiako arazoa. Bestaide, gaur 
egun interpretatu eta praktikan Jartzen den moduan, pedagogía be
rna derltzana sozlaiki dlskrimlnatiboa deia esatera ere ausartuko 
nintzateke. izan ere, eskoletan urteak eta urteak Igarotzera Hondena- 
tu  dituen malia sozlo-kuitural apaieko ikasieria berriaren masa ez da 
inolz Joango bere kabuz llteraturaren «kiaslkoak* irakurtzera, ez baidin 
badu hezkuntza sistemak horretara behartzen. Bai ordea ikasle so- 
zlo-kuituralki prlblleglatuak. Mortaz, obra errazak eta ustez l̂ eralen 
interesel egokltuak, beralen egunerokotasunari lotuak, bakarrik es- 
kalntzen bazaizkie irakurtzeko, kendu egiten zale ikasle sozlo-kultu- 
ralkl desfaborezituei goi-literaturarekln inolz kontaktuan egoteko 
aukera t>akarra, alegia, eskolak eman zlezalekeena. tSontua da, hor
taz, la sinesten dugun beharrezkoa dela haur eta gazteentzat go* 
literaturarekin, kanon kiaslkoarekln, kontaktuan egotea. la sinesten 
dugun onuragarrla dela «benetako literatura» ezagutzea hiritar arrun- 
tenaretzat. Ala guretzat literatura izena ere merezi ez duen zabor 
testuala emango diogun, uste duguiako ikasle gizarajoek ez luketela 
ulertuko egiten diogun mesedea zenlDait klasiko irakurtzera bort«- 
tuz.

Badakit ez dela hitz maitatua, baina hezkuntza ez al da t>ortxake' 
ta bat, definlzioz? Ez dezagun ahantzl hezkuntza hitza erat>iltzen dela 
animaliekin egin daltekeen lana ere izendatzeko. Mezkuntza izenak 
esan nahl duena esan nahl du eta ez genloke t>eldunlk izan behar 
Ez ai naute bort><atu matematikak irenstera? Bai. Eta zer? Esker or>a 
baino ez daukat horrelako gauza inutilah ikastera bortxatu naue^ 
hezkuntza sistemarentzat. Oauza inuOlak maltatzen irakasten duen 
sistema ezin da guztlz gorrotagama izan. Egunerokotasur>ean beha
rrezkoak diren gauzak solllk erakustera mugatuko iitzatekeeo 
hezkuntza sistema beldurgarria litzateke. Benetan inhumanoa dena 
da norbait kondenatzea, berejatom sozio-kuituraiengatik, ezagutzen 
ez dituen gauzak inolz ez ezagutzera, ustez eta ez litzaizkiokeela gisa 
guziz Interesatuko. Zer da hezkuntza ez bada Jendea aldatzeko.



altxatzeko eta hobetzeko xedea? hiritarraren ideal baten arabera 
norabWe bat emateko xedea. Edo bestela ez galtezen gehiago 
mintza hezkuntzaz eta berrizenda dezagun horretaz arduratzen diren 
mintsterltzak. Memendlk aurrera «kontsunnltzalle gazteen motlbazio 
»ntelektual moderaturako sedukzio minlsteritzak» del genltzake.

«Kanon klaslkoa» esapidea erablli dut eta behar bada baten bat 
hamtuko zen hitz elkarketarekin. Kanona ez al da, ba, klaslkoen 
zerrenda? Afera da kanonaren bi bertsloren aurrean gaudela egun. 
Bata esparru iiterarioaren zirkulu hertsienak -kuaiiflkatuenak- 
^̂ 'o*2tur)koa (idazleak, kritlkoak) eta bestea esparruz kanpoko edo 
^sparruaren gunetik urrutl dauden aktore ez haln kualifikatuek era- 
gindakoa (merkatua, hedabideak, industria kulturala, irakurle-eros- 

hezkuntza sistema). Besteren t>at txokatuta sentituko da ira- 
batzuk kualifikatutzatjotzen ditudalako eta gainerakoak ez ham

a te .  Bada, esan t>ehar dut, sentitzen dúdala baina egiazki hala 
t^ailfikatuta egon zintezke literaturaren arloan (asko irakurrl 

^^ lako , literaturaren historia ezagutzen duzulako, testuak irakur- 
eta aztertzen ikasi duzulako, eta horrek guztiak urteetako lana 

^posatzen du) eta kuallflkazioak ez dauka zerikuslrik obrak mai- 
tätzeko edo ez maltatzeko denok dugun gaitasun demokratikoa- 
êkiri. Horregatik, erakunde Iiterarioaren partaide gisa, zirkulu kualift* 

^tuaren kanona defenditzea dagokit. Eta kanon komertzialaren era- 
Qinaren aurka borrokatzea dagokit (salmentak ez direlako inoiz inon 
3utomatlkoki lotuta egon kalltatearekin balzik eta beste hainbat irlzpi- 
^ekln), argitaletxe indartsuenek eskola eta ikastetxeei inposatzen 
^ te n  kanonaren aurka borrokatzea dagokit, hedabldeek eraba- 

duten kanonaren aurka borrokatzea dagokit (autore baten 
‘̂ '^n ikazio ahalmenak ez duelako zerikusirik bere obraren balioa- 
^ ^ ) ,  kualiflkaziorik gabeko epaimahalek erabakitzen duten kanona- 

aurka borrokatzea dagokit (noia erabaki dezakete euskal kanon 
beraien bizitzan lehen aldiz -lehen aldizl- euskaraz idatzlta- 

obra bakar baten itzulpena -itzulpena bakarrik- Irakurtzen duten 
sariko epainriahaikldeek?). Qauza horien guztien aurka bo- 

Ĵ okatu behar naiz irakurle kualifikatu gisa nire baliagarrltasun sozia
l e  eta literaturaren ballo absolutuanslnesten badut. Horrekln ez 
^  esan nahi kanona behin betirako finkatua dagoenik ez eta 
"^tsentsualkl finkatzen denlk. Zirkulu hertsi horren ban-uan ere, 

eta Jende guztia kualiflkatua Izan, ez daude/gaude denak ados



eta borroka etengabea da kanonaren birdeflnizio eta eguneraketa- 
rako.

Oraln. saia nadln esaten zergatik sinesten dudan literaturak t>a- 
duela oraindik ere balio sozial bat eta merezi duela serioski Irakatsia 
izatea, hots, gizartean mugltzeko eta htritar ideala izateko beha
rrezko denjakintza glsa, eta ez alsialdirako plazer iturri soli gisa.

5inesten dut literaturak, gizateria guztiarentzat, balio duela eza
gutzen den gizatasun sentimentuaren esplorakuntzarlk osoena eta 
zorrotzena proposatzen duelako arte guztJen artean. Munduko beste 
jendeen ezagutzarako (beste herrien noia beste nort>anakoen) tres
na paregabea da eta, zentzu horretan, elkar ulermena bermatzeko 
tresna bezala dakusat. Bestearekln t>ere t>estetasun osoan identJfl- 
katzera eramaten nauelako humanlzatu eglten nau literaturak, neure 
tHjruaren ezagutza hobetzen laguntzen dit eta nire sentlberatasun 
emozionai noia intelektuala garatzeko ballo dit. Morrez gain, literatura 
onak, beste birtute askoren artean, zentzu kritlkoaren garapena era
giten du eta hiritar idealik ezin irudika dezaket kalitate hon gabe 
LaburtJiltzeko, zibilizazio faktoretzat daukat, W. mendeak kontrakoa 
frogatu duela badirudi ere batzuetanV

Bestaide, sinesten dut literaturak euskaldunontzat -nazioer' 
kontzertuan r«hi2 literaturarenean penfertkoak garen aldetik- oratn- 
dik ere bailo duela gure naziotasun arazotsuan txjruzko gogoeta 
egiteko, komunitate sentimentu zibilizatu, autokntlko eta sotil bat 
garatzeko, garai batean balio izan zien moduan beste hainbat naztcn. 
nahlz gaur nazio handi honentzat pixka bat galdua bide duen baliaga- 
mtasun horl, besteak beste ikus-entzunezko entretenimenduak gai
na hartu diolako llteraturan identitate kolektiboa eta t«Ho kulturalai'

(1) «nxlefcerta eta zibiUzazioa ez óaucte Kontrí^rrtta, nire ustez. Horretan ez natof 
bat AtxagaK CamUo Uzardiren ipuír>ean esalen zueriareWn, alegta obabatanet* 
asW irakum ez zutelako riahi zuteia Javier haur-basurdea hil. riazíen hrimeoaí' 
ez zKen barbaroak. Mmen oso zlWtlzatu eta arraflnatuak tzan ziren, pentsa- 
tuak, kalkulatuak, argudiatuak; bestela esateko, gol mailako kontestu kulti/ai 
batean b<ertatuak. Era berean, uste dut gizarte bat krudelkertartk gabehoa 
izan dattekeeia r^ tz  eta zibilizazk) nnaUd apalekoa tzan. E¿ dttzagun nahas*. 
beraz, zibilizazto malia eta btolentzia malla. Derriokrazia eta fliosofla asmaö- 
zttuzten Qreztar genialek esWabuak zttuzten beren zerbitzuan üste dut ^  
eta guztiz ere, hobe dela krudelkeria irakuma knxJeíkeria ez-»rakurria bamo 
auheran.



hedatzeKo tresna gisa. Kontua da, gurean, bederen, ez daukagula 
produKzio tresna zinematograflko edo telebisual nahlkoa indartsurih 
esKura eta, hortaz, oralndlh ere, zortez behar bada, ilteraturara jo  
t>esterlk ez daukagula geure idioslnkrasi kulturala lantzeko.

Slnesmen horretan olnarrltuz, (pentsatzen dut hezkuntza slste- 
fT«k literatura irakatsi behar duela ez ikaslearen komunlkazlo gaita* 
suna hobetzeko tresna edo soporte gisa, baizik eta bere berezko 
interesarengatik, fenomeno zlbilizazlonal, nazional, kuttural eta artis- 
Oko gisa. ttonen ondorioa da ez natorrela bat pedagogia berritzaileen 
i ^ e  kredoetako batekln, hots, llteraturaren historia irakastea sobe- 
razkoa deiako ustearekin. Hire aburuz literaturaren historia ezagutu 
aabe ezinezkoa da literatura benetan ulertzea. Ezinezkoa eta intere- 
sik gabea. Ez dago literaturarik bere historia ezagutu gat>e, hitzen 
5®®da bat baino ez dira llburuak, beren kontestu historlkoaren abs- 
tralsaoa eglnez gero. Bere buruan konfiantza lukeen literaturaren 
irakaskuntza batek toki zentrala itzull beharko Hoke literaturaren his- 
îofiaren irakaspenari. Jakina, honek ez du esan nahi llteraturaren 
f îstortaren bertslo zaharrera itzull t>ehar denik (izenak eta datak 
^endatzea, eta kasurik hoberenean biografiak). Teoria llterarloaren 
6ta zientzia sozialen ekarpen anltzak integratu behar ditu llteratura
ren histortak interesgarria Izango bada.

® * Azken gogoeta bat zaletasunaren transmisloaz

Literaturaren historia ikasgeletatik kanporatzeko erablitzen den 
^fgudtoetako bat -argudio nagusia, apika- da ikasleak aspertu egi- 
^  diUjeia, horl ez dela llteraturaren ikusmolde bizia, literatura ikas- 

bizi egin behar dutela, esperimentatu, gozatu. Altzakia horrekin, 
''*^ru erraz eta dibertigarriak irakurrarazten zalzkie etajolasak propo- 

llteraturaren inguruan, edo Idazlea ekartzen dute ikasgelara 
^  denak kontent, pentsaturik idazlearen presentzlak arazo pedago- 
^  guztiak konpondu dituela, magiaz bezala (askotan idazlea bera 

baldarrena t>ere literaturgintzaz zerbait transmltitzeko, lltera- 
zera azaltzeko). ISontua da ea onartuko genukeen historia 

t>atean franWsmoan bunjzko azalpenak eta kontaklzun hlston- 
^  taztertzea eta hon-en ordez frankista eta anti-franklstetara jotas- 
^  Patioan. ikasleek hobeto asimilatuko dutelakoan hórrela frankis-



moa zer zen, esperimentazioaren bidez, aKtore bihurtuz, dibertituz 
Pedagogia berrien interpretazio faltsu horrentzat kontua ez da Ihas- 
leek hobeto iKastea, balzlk eta erosoago ikastea. Eta ez da gauza 
bera, tamaiez, hobeto edo erosoago Ikastea, Ikaslearen erosotasuna 
ez lltzateke izan behar didaktikaren ipar-orratz, Ikastea, apur bal 
ikasten saiatu garenok badakigu, ez da erosoa. Eta ikasleari abstra- 
kzio indar t>at esisatzea, kontzentrazio ahalegin bat exigitzea, azaipen 
historiko bat Jasanaraztea, ez doa QenelDako Maurren Eskubideei 
buruzko Nazio Batuen Itunaren ezein artikuiuren aurka. Aitzitlk, ho- 
rlxe da irakaskuntza, t>ere esentzia, haurra bortxatu egiten du ira- 
isaskuntzak, hezi nahi bada. Baina ez nago zlur hezi nahi ote den, 
oraindik. Mitzari berari beidurra badiogu. ..

irakasie bat iiteraturzaiea baidin bada eta horrezaz gain dohai- 
tsua eta irudimenez betea bere zaietasuna transmltitzeko orduan, 
gerta daiteke literatura kiasea atsegina suertatzea ikasiearentzat, eta 
hainbat hobe. Baina irakasle ororl ezin zaio galdatu irakasten duen 
gaiarekiko zaietasun egiazko eta gnnatsua. Ezin zaion t>ezala exijitu 
komunikatzalle laloa izatea. Eska dakiokegun gauza bakarra da bere 
gala ondo ezagutzea eta transmisio lana ahaiik eta serloskien, tre- 
bekieneta egokien egitea, haurrei uneoro ulertaraziz gaiaren ga* 
rrantzia. Mortik landa irakasleak lekarkeena bonusa da, bonus oofÿ 
etorrta, esan gabe doa. Bestela esanda, zaletasuna ez da irakas- 
kuntzaren helburua, balzik eta tarteka ematen den efektu kdaterai 
bat, mirarl eskergarria.

hortaz, nire aburuz, zaletasunaren transmisloaren problematika 
eskoiaren, ikastetxearen zeln unit>ert5itatearen eremuetatik at ezam 
beharra dago. Zaletasuna ez da irakaskuntzaren auzia ezta kezka 
ere. Irakaskuntzak irakatsl egin behar du, funtsezkoa deritzolako gai 
Jakin bat ikasleari ezagutaraztea, horren garrantziaz, horren baiw 
sozialaz komentzituta dagoelako. Irakaskuntzak ez du zertan Ikaslea 
ezertan zaietu. Horrek ez du esan nahi zaletasunaren transmisioa 
interesik gabeko auzia denlk, ezta gutxiago ere.

Qaldera bema, hartara. hor«koa lltzateke: nori eta noia dagok>o 
irakurzaletasuna sustatzea? Iruditzen zait azken urteotan garatzen 
eta hedatzen art diren hainbat esp>erientzia emankorrak suertatzea 
ari direla. Bakar batzuk alpatzearren, idazmintegiak, irakurle klubak 
irakuri^eta salo edo diziplina artistiko ezberdinak nahasten dttuzter



emanaldlaK erakusheta ibiltariak, azoka oflzial eta alternatiboah, lite- 
'■aturaren promoziorako blogak (azkena hitzen (Jbera, baina badaude 
beste asko ere), Ahotsenea bezalako ekimenak, etb. Literatura gl- 
zarteratzen ikasi da gurean, asko Ikasi ere, eta sare Interesgarria 
osatuz doa zazpl lurraldeetara irlsten dena. Qlzakia izaki mimetlkoa 
da, René Qirard-ek irakatsi zigunez, eta gauza guztiak bezala lltera- 
turzaietasuna kutsatu egiten den zerbait da, izatekotan, alegia gure 
'f>guruan zaletasuna ikusten badugu gu ere zaletzeko aukerak bl- 

egiten dira. Esan dut kutsatu egiten dela. eta hori da hitz 
gakoa. Zaletasuna ez da irakasten. Bl hitz hauek ez doaz elkarrekin, 
^  prozesu oso dest>erdinak -kontrajarriak Izateraino- dira ikastea 
^  zaletzea. Zilegl da, Jakina, eskolak baliatzea eskolatlk kanpo 
9*2artean garatzen an den giro llteraturzale bern hon (haurrak halako 
^rnanaldira eramanez, esaterako, edo, zergatik ez, idazlea ikastetxe- 
^  ekarriz, ez nago horren aurka), baina eskolaren eglnbeharra ez da 

eskolak nagusiki Irakatsi egin behar du sozializazio egoki bate- 
raKo funisezkoa deritzona. Zein den gure ikasleei inposatu nahl dle- 
^  cumculuma, eta zein izango den curriculum horren t>altan litera- 
Araren tokla eta literaturarl buruzko ikuspegia, hon da irakaskuntza- 
ren benetako eztabaida.

*̂ 2ken hitz batekln amaltu gura nuke nire Irakurzaletasunaren 
‘̂̂ r u a z  gogoeta eginez, Amak tnikitatlk mustkazaletasuna kutsatu 

izan dit. Kontzertuetara eramaten ninduen eta kontsert>atonoan 
ninduen arrablta jotzen ikas nezan (esan dezadan, halere. 

*^^ka tresnaren -edo tortura tresnaren esan behar nuke- aukera 
Beranduago, ikusink dohain moduko bat neukala musl- 

saiatu zen nl esparru profesional horretara bideratzen. Mire 
^•'i'asheta musikalak flnantzatzeko prest zegoen mezenas bat 
^*®^Joan ginen ama eta biok. Alabaina, aman zin eglnarazl nion 
"^tserbatorloko azken diploma aterako nuenean aske utzlko nln- 

Hbreki aukeratzeko nire bidea. Onartu zidan eskaera. hamalka 
kjzez eguneroko laguna (edo etsala?) izan nuen arrablta nire 

lortu nuen egunean t>ertan bere kutxan sartu eta inoiz 
ez dut irekl. horrek ez du esan nahi ez rwizenik muslkazale- 

^  llaaük.nnustkazaletu nauena ez da Izan kontserbatorloko via cru- 
baizik eta nire amaren musikazatetasuna bera. Ama egun 

nekusan muslka entzuten, muslka lantzen, muslka bizitzen.



Morrek kutsatu dit birusa. Horri esker goza dezaket gaur musiha 
gozatzen dudan moduan.

Kontserbatorioan pedagogia eredu zaharkitu batljarralki eta bor- 
txaz ikasarazi zizkldaten solfeglo eta arrabltarl buruz zer esan? Bada, 
nire muslkazaletasunean inolako eragin posltlborik izan ez badute 
ere, pozik nagoela horiek guztiak ikasi izanaz, nire formakuntza inte- 
lektual eta kulturalean aberastasun izugarria ekarri zidatelako, eta 
balta zeregin horretan orduak eta orduak iharduteak gerora izugam 
ballagarna suertatuko zitzaldan lanerako autodizplina gaitasuna ekam 
zidatelako, besteak beste. Ikusten denez, ekarpen handiak dira, 
nahiz ez loturarik izan ezein zaletasunekln. Balna dena ez da zaleta- 
suna eta plazerra bizitzan, sinestarazi nahl digutenaren aurka.

Qogoratzen nalz, bestaide, nire gelan entzerratzen nintzenean, 
eguneroko arrabita ordu-erdia egiteko, askotan eglten nuela tranpa 
eta atrilean par^turen ordez Asterix eta Obellxen abenturen albun̂  
bat irekitzen nuela. Morrela, edozein gauza jotzen nuen arrabitaz, 
lasal Irakurtzen niharduen bitartean. Ballteke, ironikoki, nire llteratur- 
zaletasuna egoera t>erezi hark lagundu izana, beste fektore batzuen 
artean. Literatura eguneroko lanetatik ihes egiteko modurik atsegi- 
nena izan da niretzat betl, ihesbide bat. Eta esan dezaket eskolakc 
literatura kurtsoek bezalnbat zaletu nautela osabak herritik Bilbora 
eramaten ninduenetan erosten zizkidan Capltan Truenoren komlWeK 
edota Mortadelo eta Filemonenek. Qeroago, egia da, bi irakasJe 
llteraturzale amorratu eta kutsakor gurutzatzeko zortea izan nue^ 
(bata ikastetxean, bestea unibertsltatean) erabaklorrah izan direna '̂ 
nire irakurzaletasunaren sendotzean eta zehaztean. Esan dudan roo- 
duan, zaletasunak ez du zerikusirik irakaskuntzarena bezalako era- 
kunde baten lanarekin edota helburuekin, kutsatze ferx>meno bat 
da, eta guztiz intimoa eta inprebisiblea gainera. 2ein izango den 
zaletasuria plztuko duen pindarra ez da erraza aurrelkustea. Altor 
dezaket oraingoan nire idazle bokazioa aipatzearren, idazteko 
kutsatu zidan pertsona flkziozko pertsonala bat izan zela, Julien So
rel, Standhalen Oo/ría eta ße/tza eleberriko protagonista, flotötaf’  ̂
Bada, elebem horrek preseski halako kutsatze taten istorioa hon- 
tatzen digulako. Bere baitan irakurlerik ez duen familia xume bateKc 
seme gazteena da Julien. Irakurketak gorrotagarria zaion Wzimotde 
t>atetik ihes egiteko bidea erakutsiko dio. Mapoleonen memorter' 
irakurle amon-atua da eta irakurketa horrek enriango dio bere Wzitẑ



nvxJu ezln erromaneskoagoan moldatzeko eta eramateko insplra- 
ztoa. Litxjrua irakurrl nuenerako -hamalau urte nituen- banintzen 
jada irakurzale, ez ordea idazlegal. Baina Julien Sorel bere Irakurke- 
tek sorginduta, eta bere bizitza irakurketa horien eraginez antolatzen 
eta planifikatzen ikusi nuenean, bada, une hartantne ernetzen hasi 
2en nire baitan idazle bihurtzeko xede lausoa. Liburu batek nort>aiten 
t«itza alda zezakeela erakusten zuen 5tendhalen eleberrlak. Llbu- 

Indar misterlotsu horren sekretua zulatzeko asmoz neroni llbu- 
^  egile bihurtzea beste erremediorik ez neukan.

Mire eskolako literaturaren esperlentzlarl dagoklonean (lehen al- 
patu ditudan bi irakasie hauen eraglna kenduta) zer esan? Bada, 
zerbalt deitoratzen badut zera dela; eduki nituen Irakasie zenbaitek 
62 adatela irakatsi euskal literaturaren historia eta bere garrantzla 

beharko zuten moduan. Behar bada gu aspertzeko beldurrez. 
bada borondate onez. Baina Irakasie batek bere gala Irakas- 

teko iaria serloski eta komentzlturik egin Izan duen bakoltzean (nahlz 
eta zaietasun berezirik ez izan, nahlz eta ez komunikatzalle aparta 
'2an. nahlz eta ez preseski modu ludlkoan egin), Interesgarria iruditu 
^  beo, errespetatua sentitu naiz (ikasteko gal ginela sentiarazi 

hórrela jokatuz, Jakintza horl gureganatzea merezi genuela 
^tlarazl baltigu), eta gaur egun eskertzen dut orduan nirl Irakastera 

izana. Eskertzen dut aspergarria, nekagarria edo gogorra 
■ t̂eKo arriskua hartu Izana.

Ur Apalategi
Paue eta Aturri Merrietako Unlbertsitatea

